J.nr. 7.13-2006000118 ks/td

Upprit sambært starvsskipanini § 5, stk. 3

Viðv. kæru frá Høgna Hoydal um ellis- og røktarheim í Vági

Málið fevnir í høvuðsheitinum um 3 spurningar, ið kundu verið áhugaverdir at kanna í einum rættarligum høpi:
1. Spurningurin er, um landsstýrið hevur misnýtt sítt vald við at leggja trýst á kommunurnar í Suðuroynni fyri at fáa tær at byggja ellis- og røktarheim á staðnum, har miðnámsskúlin skuldi verða í Vági.

2. Spurningurin er, um landsstýrið hevur gjørt mismun millum kommunur við bara at bjóða lagaliga fígging til bygging av ellis- og røktarheimi á staðnum, har miðnámsskúlin skuldi verða í Vági.

3. Spurningurin er, um landsstýrið hevur givið bindandi tilsøgn uttan heimild, og um so kann hugsast, at landsstýrið kann verða álagt endurgjaldsábyrgd mótvegis kommununum, um heimild ikki fæst fyri tilsøgnini. 
Hesir spurningar eru tó allir slíkir, sum best hóska seg at verða gjørdir av í einum rættarmáli, ið verður reist av teimum, ið møguliga hava verið fyri trýsti, vanbýti ella tapi. Kenna kommunurnar seg ikki hava verið fyri ósakligum trýsti, vanbýti ella tapi, fæst neyvan betri ábending um, at landsstýrið ikki hevur borið seg skeivt at.
Verða ein ella fleiri av spurningunum hinvegin staðfestir í einum rættarmáli, kann Løgtingið eftirfylgjandi taka støðu til, um reisast skal mál um ábyrgd eftir lógini um ábyrgd landsstýrismanna.

